
GOVERNMENT OF GREENLAND

Pele Broberg, Partii Naleraq sinnerlugu Inatsisartunut ilaasortaq

Utoqqalinersiuteqartut aamma siusinaartumik utoqqalinersiuteqartut
pillugit § 37 naapertorlugu apeqqummut nr. 236/2019-imut akissut

Asasara Pele Broberg

Utoqqalinersiuteqartut aamma siusinaartumik utoqqalinersiuteqartut akileraarutit
akiligaat pillugit Inatsisartut suleriaasianni § 37, imm. 1 naapertorlugu
apeqquteqarputit. Apeqqutitit akissutinni innersuussutigineqarput. Apeqqutit
ataani ataasiakkaarlugit issuarneqarput akineqarlutillu.

1. Kalaallit Nunaanni utoqqalinersiuteqartut qanoq ukiumut
akileraartarpat koruuninngorlugit?

Immikkoortumi kisitsisit akuerineqartut nutaanerpaat tassaapput ukiumi
akileraaruteqarfiusumi 2017-imeersut, tassa ukiumi akileraaruteqarfiusumi 2018-
imi akileraarutinik naatsorsuineq suli naammassinngimmat.

Inuit decembari 2017-imi utoqqalinersiuteqartut 2017-imi akileraarutinik
142.018.240,00 kr.-nik akiliipput. Tamassuma assigaa utoqqalinersiuteqartup
ataatsip 2017-imi akileraarutinik agguaqatigiissillugu 36.490,00 kr.-nik
akiliinera.

2. Kalaallit Nunaanni sulisinnaajunnaarnersiuteqartut qganoq ukiumut
akileraartarpat koruuninngorlugit?

Immikkoortumi kisitsisit akuerineqartut nutaanerpaat tassaapput ukiumi
akileraaruteqarfiusumi 2017-imeersut, tassa ukiumi akileraaruteqarfiusumi 2018-
imi akileraarutinik naatsorsuineq suli naammassinngimmat.

Inuit decembari 2017-imi siusinaartumik utoqqalinersiuteqartut 2017-imi
akileraarutinik 51.711.034,00 kr.-nik akiliipput. Tamassuma assigaa
siusinaartumik utoqqalinersiuteqartup ataatsip 2017-imi akileraarutinik
agguaqatigiissillugu 21.298,00 kr.-nik akiliinera.

